
DIGI- DA 
NARODTEÂTT-
KOONTÂR

Veʹrǧǧneǩ 
digistaanʼjen

Tät aunstõs on õõlǥtum veʹrǧǧniiʹǩǩid leʹbe 
ouddmiârkkân kooʹddi, pueʹrrvueiʹttemvuuʹdi, 
veʹrǧǧkonttri da Suomi-fi -paaiʹǩi tuâjjtuejjeeʹjid. 
Aunstõõzz vueiʹtte taʹrǩǩeed organisaatiopuõttlain  



Veʹrǧǧneǩ digistaanʼjen Digi- da narodteâttkoontâr

Siiskõslooǥǥtõs
Mii digistaan lij?	 5

Mõõzz digistaan ouʹdde?	 6

Digistaan äʹššõõttâmvueʹjjest	 7

Juõʹǩǩkaž veʹrǧǧneǩ âlgg taʹrjjeed digistaan äʹššõõttmõʹšše	 8

Äʹššõõttâmvueʹjjest uʹvddem digistaan kääzzkâʹsttemvuõllâz 	 9

Aalmlaž digistaan	 10

Ääʹššlaž vuäʹpste taarbšeʹmmen ooudårra	 10

Jeeʹresnallšem ouddmiârk	 13

Ouddmiârk 1: Veʹrǧǧneeʹǩǩ ooccmõõžž teâuddmõš ääʹššlažteâttmašinain 
õhttsaž kääzzkâʹsttempääiʹǩest	 14

Ouddmiârk 2: Tiõrvâsvuõttpuåđõõzzi ǩiõččmõš neʹttkääzzkõõzzâst	 15

Ouddmiârk 3: Väʹǯǯlõs tobddõõttmõõžžâst	 16

Ouddmiârk 4: Virusjorddmõš	 17

Ouddmiârk 5: Teʹksttsaakkmaantummuš	 18

Ouddmiârk 6: Ooccmõõžž teâuddmõõžžâst veäʹǩǩtummuš	 19

Ouddmiârk 7: Läppjam tuʹmmstõk	 20

Ouddmiârk 8: Mobiilneävv âânnmõš	 21



Mii digistaan lij?
Digistaan lij liâđǥlaž äʹššõõttâm da digineävvai 
ââʹnnem staan, koon täävtõssân lij veäʹǩǩted 
da staanâd ääʹššlaž jiõččnõʹžže digineävvai 
da kääzzkõõzzi âânnmõʹšše de liâđǥlaž 
äʹššõõttmõʹšše. Digistaan ij leäkku digineävvai 
teevvmõš ij-ga aaʹšši håiddmõš ääʹššlaž ooudâst.

Mõõzz digistaan ouʹdde?
Digisilttummuš lij Lääʹddjânnmest õllʼjõs tääʹzzest. Digitääid liâ 
ânnʼjõžpeiʹvven vääžnai vueʹzz äʹššõõttmõõžž da tõid veʹrddee še mee-
rtääidaid. Šuurmõs vueʹss oummin haaʹlad da pâstt mättjed digitääidaid, 
tâʹl ǥu motivâsttmõš da vuäʹpstummuš tåimma. 

Väʹǯǯlõõžž digitaalʼlaž kääzzkõõzzi da digineävvai âânnmõõžžâst 
vueiʹtte kuullâd krååʹma digi silttummša de še ouddmiârkkân kueʹr-
mtõõvvâm jieʹllemvuâkka leʹbe ǩiõlltääidain. Digistaan tarbb kuâskk pu-
kid ââʹǩǩäʹrttlid, leša tõn siiskâž da ååʹbleǩ vaajtâʹlle jeeʹres õõʹnniäʹrttli 
mieʹldd.

Digistaan äʹššõõttâmvueʹjjest
Veʹrǧǧniiʹǩǩin lij vaaldšemlääʹjj da digikääzzkâʹsttemlääʹjj meâldlaž 
õõlǥtemvuõtt vuäʹpsted jiijjâs digitaalʼlaž kääzzkõõzzi âânnmõõžžâst. 
Digistaan täävtõssân lij, što juätkast jeeʹres õõʹnniäʹrttli ääʹššlaž vuäitči 
håiddad äʹššõõttmõõžž jiõččnõʹžžen da naʹddjõssân jieʹllemvueʹjjes 
mieʹldd.

Ääʹššmeâldlain digivuäʹpstõõzzin põʹrǧǧe še uuʹcceed ääʹššlaž äʹššõõt-
tâmtaarb, ǥu ääʹššlaž mättai håiddad  aaʹššeez vueiʹtlvõʹžžen kookkas 
jiõččnõʹžžen. 

Äʹššõõttâmvueʹjjest uvddum digistaan lij õõlǥtum pukid, kook taarbše 
da haaʹlee vieʹǩǩ veʹrǧǧniiʹǩǩin äʹššõõttmõʹšše kuulli digiaaʹššin. Vuäʹps-
tem tarbb da veeidasvuõtt âlgg arvvlâʹstted juõʹǩǩʼkain jiõččnõʹžžen.

Oudldõssân digistaan vuäǯǯmõʹšše lij, što ääʹššlast lij riʹttjeei silttum-
muš de jiijjâs digineävv leʹbe õhttsažâânnmõõžžâst åårrai digineävv 
digitaalʼlaž äʹššõõttmõʹšše. Digistaan uʹvddi veäʹǩǩat liâđǥlaž kääz-
zkõõzzi da digineävvai âânnmõõžžâst, što ääʹššlaž vuäitt mâʹŋŋlubust 
äʹššõõttâd jiõččnõʹžžen.

Šuurmõs vueʹss oummin haaʹlad 
da pâstt mättjed digitääidaid, tâʹl 
ǥu motivâsttmõš da vuäʹpstummuš 
tåimma.

JUÕʹǨǨKAŽ VEʹRǦǦNEǨ ÂLGG TAʹRJJEED DIGISTAAN 
ÄʹŠŠÕÕTTMÕʹŠŠE

Digistaan uʹvddi liâ oummu, kook stääʹne ääʹššlaid digitaalʼlaž 
kääzzkõõzzi âânnmõõžžâst jeeʹres vuäʹpstõõzz paaldâst leʹbe 
digistaaʹne kõskkõõđeeʹn. Digistaan uʹvddi äjšmââtt ääʹššlaž raajjâd 
vuäʹpstemvueʹjjest aaʹššid jiõčč. Jõs ääʹššlast ij leäkku vueiʹtlvažvuõtt 
håiddad aaʹššeez digitaalʼlõʹžžen, âlgg suu vuäʹpsted ooudårra suåvlab 
kääzzkâʹsttemvuõllsa. 

Juõʹǩǩkaž veʹrǧǧneǩ âlgg siltteed vuäʹpsted ääʹššlaž veʹrǧǧneeʹǩǩ jiijjâs 
kääzzkõõzzid kuulli digistaanaaʹššin da taarbšeʹmmen vuäʹpsted ääʹšš-
laž tåimmvääldlõʹžže veʹrǧǧnekka. Jõs veʹrǧǧneeʹǩǩ tåimmpääiʹǩest lij 
âânast ääʹššlai âânnmõʹšše õõlǥtum digineävv, tõn âânnmõõžžâst še 
âlgg siltteed vuäʹpsted.  

Pieʹǩǩ veʹrǧǧniiʹǩǩin lij tuʹmmjõõzzâs da veʹrǧǧniiʹǩǩi kõskksain 
suåppmõõžži vuâđast vââjjam veeideed uʹvddem digistaan kuõskkâd še 
järrsi veʹrǧǧniiʹǩǩi kääzzkõõzzid ouddmiârkkân nåkam vueʹjjest, koʹst 
äʹššõõttmõʹšše kool määŋgai jeeʹres veʹrǧǧniiʹǩǩi kääzzkõõzzi âânnmõš.

Digistaan âlgg taʹrjjeed ouddmiârkkân puõʹtti vueʹjjin:
•	 	neʹttooccmõõžž teâuddmõš 
•	 	meâlddõõzzi ooccmõš da õhttummuš ooccmõʹšše
•	 	teâđai ooccmõš veʹrǧǧneeʹǩǩ neʹttkääzzkõõzzâst  
•	 	ääʹššlaž âânnmõʹšše õõlǥtum digineävv âânnmõš.

ÄʹŠŠÕÕTTÂMVUEʹJJEST UʹVDDEM DIGISTAAN 
KÄÄZZKÂʹSTTEMVUÕLLÂZ 

Digistaan ouʹdde pukin kääzzkâʹsttemvuõllsin, koin äʹššõõttmõš šâdd. 
Kääzzkâʹsttemvuõllâz liâ ouddmiârkkân teʹlfon da kääzzkâʹsttempäiʹǩǩ. 
Digistaan âlgg uʹvdded mââʹjeeǩâni, što äʹššõõttmõš veʹrǧǧneeʹǩǩ 
kääzzkõõzzâst oʹnnast. 

Digistaan taʹrjjeei veʹrǧǧneeʹǩǩ eeʹttiǩ vuäʹppast staanvuäǯǯai 
naʹddjõʹsse äʹššõõttmõʹšše da tobddõõttmõʹšše kääzzkõõzzin. Jõs 
äʹššõõttmõʹšše kool raavâs tobddõõttmõš, âʹlǧǧe ääʹššlast leeʹd raavâs 
tobddõõttmõʹšše tobdldõõǥǥ da vueiʹtlvaž väʹlddǩeʹrjj håiddad ääʹšš.

Teʹlfoonin uʹvddem digistaan oudldâstt lââʹssen, što ääʹššlast lij digi-
neävv, koin son piâzz netta. Kääzzkâʹsttempaaiʹǩin digistaan vueiʹtte 
uʹvdded ääʹššla leʹbe kääzzkâʹsttempääiʹǩ digineävvain, teâttsuej lokku 
vääʹldeen pueʹttemkääʹrdest leʹbe kääzzkâʹsttemlõõnjin. Veʹrǧǧneǩ 
vuäitt taʹrjjeed ääʹššlaid še jeäʹrab kääzzkâʹsttemlõõnjid, koʹst ääʹššlaž 
vuäitt ââʹnned jiõččkääzzkâʹsttemtuâjsââʹjj vuäʹpsteeʹjen. 

Lââʹssen veʹrǧǧneeʹǩǩ vueiʹtte taʹrjjeed digistaan päiʹǩǩ-kåʹddpuõtt-
lõʹžžen ouddmiârkkân õhttsain äʹššeempaaiʹǩin, olgglõskääzzkõssân, 
Suomi.fi-paaiʹǩin de noorõõttmõõžžin, koin lij veʹrǧǧneeʹǩǩ äʹšštobddi 
pääiʹǩ âʹlnn.   

Aalmlaž digistaan
Aalmlaž digistaan lij alggveärlaž äʹššõõttmõõžžâst jeäʹrab digistaan. 
Pieʹǩǩ veʹrǧǧniiʹǩǩin taʹrjjee tuʹmmjõõzzâs mieʹldd leʹbe jeäʹr-
bužlääʹǩǩšeâttmõõžž nuäʹjest še aalmlaž digistaan. 

Aalmlaž digistaanin õõlǥte vueʹjj, koʹst täävtõssân lij aalmlaž digisilt-
teem ooudâsviikkmõš leʹbe kääzzkõõzzi da digineävvai âânnmõʹšše 
kuulli väʹǯǯlõõžž, koid vueiʹtte räʹtǩǩeed nõtta alggveärlaž âʹššõõttâm 
vuäʹpstummuž. Aalmlaž digistaan liâ ouddmiârkkân ääʹššla jiijjâs 
digineävvai âânnmõõžž vuäʹpstummuš da aalmlaž, puki tobddâm 
digitaalʼlaž kääzzkõõzz âânnmõš (ouddm. Yle Areena).

Miârkkteei vueʹss aalmaž digistaan lij ääʹššlai vuäʹpstummuš suu 
jiijjâs digineävv âânnmõõžžâst. Veʹrǧǧneeʹǩǩ aalmlaž digistaan taʹrjjee 
ouddmiârkkân måttmin kooʹddi kääzzkâʹsttempaaiʹǩin de ǩeʹrjjpõõrtin. 
Vuäʹpstummuš vuâđđad ääʹššla staanmõʹšše ouddmiârkkân kääzzkõõzz 
leʹbe digineävvai õõlmâs vuäʹpstemaunstõõzzi vieʹǩǩin.

ÄÄʹŠŠLAŽ VUÄʹPSTE TAARBŠEʹMMEN OOUDÅRRA

Aalmlaž digistaan uʹvddi jiâ vuõss-sââʹjest vuäʹppast čiŋŋlõʹžžen 
järrsi veʹrǧǧniiʹǩǩi kääzzkõõzzin leʹbe äʹššõõttmõõžžin nõtta jeäʹrbuž 
suåppmõõžž raajjmõõžž veʹrǧǧniiʹǩǩi kõõskâst. Jõs suåppmõš ij 
leäkku rajjum, vueiʹtte ääʹššlaž staanâd pâi aalmlaž tääʹzzest, kääz-
zkõõzzâst kaunnâm vuäʹpstõõzzi vieʹǩǩin. Äʹššõõttâm siiʹsǩid kuulli 

kõõččmõõžžin âlgg ääʹššlaž vuäʹpsted tåimmvääldlaž veʹrǧǧnekka.

Jõs ääʹššlast ij leäkku ni vooʹps digineävvsilttummuš, ij-ga digineävvai 
âânnmõõžž mättʼtummuš kuul kååččmest åårrai veʹrǧǧneeʹǩǩ 
kääzzkâʹsttemvallʼjõʹsse, âlgg ääʹššlaž vuäʹpsted taarb mieʹldd jeeʹres 
pääiklaž digivuäʹpsteeji kääzzkõõzzid leʹbe ouddmiârkkân suʹnne 
suåvlaž kuursid.

Pääiklaž tåimmjeeʹjid vuäitt ooʒʒad ouddm. Puõʹtti liiŋkin:

•	 Digistaan uʹvddi Suomi.fi-kääzzkõõzzâst
•	 	Digistaan uʹvddi Suomi.fi- kaartâst
•	 	Seniorsurf.fi  vuäʹpstempäiʹǩǩ-kartt  
•	 	Väʹlddgååradvuuʹd kääzzkâʹsttemkartt

Ääʹššlast âlgg taarbšeʹmmen tuejjeed huõll-iʹlmmtõs jiijjâs pueʹrr-
vueiʹttemvoudda, jõs leäk peʹcclõõžžâst suu pueʹrrvuäittmõõžžâst, 
tiõrvâsvuõđâst leʹbe staanvuõđâst. Huõl vuäitt leeʹd ouddmiârkkân 
puäʹresoummu doomâst piʹrǧǧummuš leʹbe õhttu jeälsteei vuõrâsoum-
mu jieʹllemvaaldšem jeäʹđ. Huõll-iʹlmmtõs âlgg raajjâd vuõss-sââʹjest 
pâi õhttsažtuâjast ääʹššlain.

https://www.suomi.fi/haku?ct=palvelupisteet&p=0&q=digituki%20TAI%20asiointipiste%20TAI%20yhteispalvelu&sl=false
https://www.suomi.fi/kartta/palvelupaikat/sivusto-haku?lat=7208914.928988555&lon=454714.3975&zoom=1&q=digituki%20TAI%20asiointipiste%20TAI%20yhteispalvelu
https://www.seniorsurf.fi/opastuspaikat
https://palvelukartta.hel.fi/fi/

OUDDMIÂRK 1: VEʹRǦǦNEEʹǨǨ OOCCMÕÕŽŽ 
TEÂUDDMÕŠ ÄÄʹŠŠLAŽTEÂTTMAŠINAIN ÕHTTSAŽ 
KÄÄZZKÂʹSTTEMPÄÄIʹǨEST

Veeʹresǩiõllsaž ääʹššlaž puätt määŋg veʹrǧǧneeʹǩǩ õhttsâž 
kääzzkâʹsttem päikka(Suomi.fi-päiʹǩǩ).

Son haaʹlad tuejjeed tiõttum veʹrǧǧneeʹǩǩ liâđǥlaž 
ooccmõõžž ääʹššlažteâttmašinain. Ääʹššlažteâttmašina sâjjad 
õhttsaž kääzzkâʹsttempääiʹǩest, jiõččnaž äʹššõõttmõʹšše 
mieʹrǩǩuum jiõččkääzzkâʹsttemsââʹjest. Päiʹǩǩ lij õõlmâs da 
toʹben liâ jiânnai še jeeʹres veʹrǧǧniiʹǩǩi ääʹššla.

Ääʹššlast liâ jiijjâs teâđ ruõkkum jiijjâs teʹlfooʹne, leša son 
ij fiʹtte, mâiʹd teâđaid koozzaǥ päikka õõlǥči ǩeʹrjjeed. San-
nõõzz fiʹttjummuš še lij väʹǯǯlõs nuʹtt lääddas ǥu suu jiijjâs 
ǩiõlin.  

RÄʹTǨǨÕS: Ääʹššlažteâttmašinain vieʹǩǩ uʹvddi veʹrǧǧneǩ 
veäʹǩǩat pukid õhttsaž kääzzkâʹsttempäikka puõʹtti ääʹššlaid. 
Aalmlaž kääzzkâʹsttemvuäʹpsteei veäʹǩǩat ääʹššla pueʹrmõõzz 
mieʹldd ââʹneen čiõlǥâs ǩiõl da taarbšeʹmmen ouddmiârkkân 
âânnmõõžžâst åårrai tulkk-kääzzkõõzzid. Jõs kõõččmõš lij pâi 
takainallšem vuäʹpstummšest leʹbe saǥstõõllmõõžžâst, vueiʹtte 
äuʹǩǩeed še ääʹššla ââʹnnem jåårǥlâʹttemsuåvldõõzz, jõs tõt 
suäpp vuâkka. 

Aalmlaž kääzzkâʹsttemvuäʹpsteei veäʹǩǩat liâđǥlaž kääzzkõõzz 
âânnmõõžžâst pâi aalmlaž tääʹzzest, äuʹǩǩeen veʹrǧǧneeʹǩǩ 
neʹttkääzzkõõzzâst kaunnâm vuäʹpsid. Jõs ääʹššlaž taarbâž 
jiõččnaž äʹššõõttmõʹšše kuulli vuäʹpstõõzz, veʹrǧǧneǩ vuäʹppast 
suu ääʹššeed kååččmest åårrai veʹrǧǧneeʹǩǩ årra. Aalmlaž kääz-
zkâʹsttemvuäʹpsteei särnn, mäʹhtt kååččmest åårrai veʹrǧǧniiʹǩǩin 
lij vueiʹtlvaž äʹššõõttâd: ouddm. vääʹldeeʹl vuârrnââmar, jõs 
veʹrǧǧneeʹǩǩest lij tõn peeiʹv kääzzkõs, leʹbe puäʹđeeʹl oʹđđest 
õhttsõʹžže kääzzkâʹsttempäikka, vaʹrrjeeʹl ääiʹj ouddlest leʹbe 
vueʹrdded vuârrnââmrin.

OUDDMIÂRK 2: TIÕRVÂSVUÕTTPUÅĐÕÕZZI ǨIÕČČMÕŠ 
NEʹTTKÄÄZZKÕÕZZÂST

Pueʹrrvueiʹttemvuuʹd ääʹššlaž õõldâsooumaž lij veäʹʹǩǩtam 
pueʹrrvueiʹttemvuuʹd ääʹššla vaʹrrjed ääiʹj laboratoriaaʹje. 
Ääʹššlaž puätt jieʹlled laboratoriost da vaiʹǧǧrâstt čuäjtõs-
välddmõõžž õhttvuõđâst, što son ij fiʹtte, mäʹhtt puåđõõzzid 
pâstt ǩiõččâd neeʹttest.

Son ij haaʹled raukkâd õõldâsoummu veäʹǩǩen, ǥu äʹšš lij pâi 
suʹnne kuulli. Son kuuitâǥ taarbšeʹči vieʹǩǩ neʹttkääzzkõõzz 
âânnmõʹšše, ǥu ääiʹj vaʹrrjummuš oʹnnsti pâi nuʹtt, što õõl-
dâsooumaž cuäkktõõli teâttmašina da son jiõčč pâi čuâǯǯai 
ǩiõččmen.

RÄʹTǨǨÕS: Veʹrǧǧneǩ vuäʹppast ääʹššla pueʹrrvueiʹttemvuuʹd 
ääʹššlažkääzzkõʹsse teâđstõõllâd laboratoriopuåđõõzzid leʹbe 
viǯǯâd vieʹǩǩ tõi ǩiõččâm diõtt neʹttkääzzkõõzzâst. Jõs ääʹššlaž 
lij äjšmõõvvâm mättjed veiddšubun digitaalʼlaž kääzzkõõzzi 
âânnmõõžžâst, suʹnne vuäitt eʹtǩǩeed pääiklaž digistaan uʹvddjin. 
Jõs ääʹššlaž vaikkat nåkkmen, što suʹnne suåppi vaajtõsmäinn 
vââjči leeʹd ooudâst-äʹššõõttmõš, vuäitt suu vuäʹpsted viǯǯâd 
lââʹzz teâđ ooudâst-äʹššõõttmõõžžâst pueʹrrvueiʹttemvuuʹd 
ääʹššlažkääzzkõõzzâst. 

OUDDMIÂRK 3: VÄʹǮǮLÕS TOBDDÕÕTTMÕÕŽŽÂST

Ääʹššlaž såitt veʹrǧǧneeʹǩǩ ääʹššlažkääzzkõʹsse, tõʹnt ǥu son 
taarbaš vieʹǩǩ veʹrǧǧneeʹǩǩ kääzzkõõzz âânnmõõžžâst.

Ääʹššlaž kåitt piâssâd neeʹtt pääiʹǩ vaʹrrjed ääiʹj veʹrǧǧneeʹǩǩ 
kääzzkõʹsse. Ääʹššlaž ij kuuitâǥ fiʹtte, mäʹhtt ääiʹj vuäǯǯči 
vaʹrrjed. Sõrgg puätt õlmmsa, što son ij silttad tobddõõttâd 
raavâs tobdldõõǥǥin. Teʹlfoon vuâđast vaikkat kuuitâǥ tõʹst, 
što suʹst liâ åårrmen åårrai ravvâz tobddõõttâm neävv. 

RÄʹTǨǨÕS: Veʹrǧǧneǩ vuäitt kõõččâd, mõõn pääiʹǩ ääʹššlaž 
lij takainalla tobddõõttâm, da vuäʹpsted tõʹst konkreettlânji 
ooudårra, jõs lij vueiʹtlvaž. Jõs vuäʹpstummuš teʹlfoonin ij oʹnnast, 
âlgg ääʹššlaž vuäʹpsted ääʹššlažkääzzkâʹsttempäikka leʹbe 
vuäʹpsted tõn toiʹmmjeei årra, koon tobddõõttâmneävv ääʹššlast 

lij. Lââʹssen ääʹššlaž vuäitt vuäʹpsted aalmlaž digistaan pirrsa de 
vueiʹtlvõʹžžen viǯǯâd še väʹlddǩeeʹrj leʹbe ooudâst-äʹššõõttmõõžž 
ouddmiârkkân õõldâsooumže, jõs kääzzkõõzzi (jeeʹres še ǥu pâi 
digitaalʼlaž) âânnmõõžžâst liâ veiddsubun väʹǯǯlõõzz.   

OUDDMIÂRK 4: VIRUSJORDDMÕŠ

Ääʹššlaž puätt jieʹlled veʹrǧǧneeʹǩǩ ääʹššlažkääzzkõʹsse, 
tõʹnt ǥu son taarbaš vieʹǩǩ veʹrǧǧneeʹǩǩ kääzzkõõzzi âânn-
mõõžžâst.

Ääʹššlaž kåitt piâssâd neeʹtt pääiʹǩ kueʹđđed ooccmõõžž, leša 
neeʹttest lij jieʹtt. Ääʹššlaž arvvlâdd, što tableeʹttest lij virus, 
ǥu ni kååʹtt seidd ij ävvan. Ääʹššlaž ij tuõst teäʹddled digineäv-
vas ni kooǥǥ.

Jõs veʹrǧǧneeʹǩǩ ääʹššlažkääzzkâʹsttempääiʹǩest lij 
âânnmõõžžâst õhttsažââʹnnem-mašina, ooccmõõžž vuäitt 
kueʹđđed aalmlaž teâttmašinain leʹbe ooccmõõžž vuäitt 
kueʹđđed veʹrǧǧnekka põʹmmaiooccmõõžžin.

RÄʹTǨǨÕS: Jõs veʹrǧǧneǩ taʹrjjad kååččmest åårrai tåimm-
pääiʹǩest še aalmlaž digistaan, vueiʹtte tableʹtt vueiʹtlvaž viirus-
jieʹtt čiõlǥtem diõtt vuäʹpsted ääʹššla ooudårra. 

Kõõččmest vââjj leeʹd še vueʹǩǩ, ǥu tableeʹttest lij mõõnnâd 
wifi-õhttvuõtt meädda âʹlnn leʹbe tabletta lij puättam pop up 

-iʹlmmtõs, koon ääʹššlaž jordd viiruksân. Jõs kååččmest lij tuõʹđi 
virus, âlgg ääʹššlaž vuäʹpsted ooudårra ouddmiârkkân operaatt 
årra leʹbe tõk koʹst digineävv leʹbe digiõhttõs lij haʹŋǩǩuum.

OUDDMIÂRK 5: TEʹKSTTSAAKKMAANTUMMUŠ

Ääʹššlaž puätt jieʹlled veʹrǧǧneeʹǩǩ åʹrnn, ǥu lij vuäǯǯam 
teʹksttsaaǥǥ, koʹst suu ǩeʹhtte ǩeʹrjjõõttâd liiŋkâst sij kääz-
zkõʹsse.

Ääʹššlaž lij cuåkklam liiŋk da tõt lij ohjjõõvvâm seiddu, koʹst 
äʹlǧǧe uʹvdded jiijjâs neʹttbaŋkktobdldõõǥǥ. Täʹst ääʹššlaž ij 
teänab tuõsttâm ouddned.

RÄʹTǨǨÕS:  Veʹrǧǧneǩ vuäʹppast ääʹššla raavâz tobddõõttâm 
naaʹlin da vaajtõsmäinnan baŋkktobddõõttmõõžžâst. Veʹrǧǧneǩ 
teäddad, što ij ni kååʹtt veʹrǧǧneǩ raauk ääʹššla baŋkktobdl-
dõõǥǥid teʹksttsaaǥǥin vuõlttuum liiŋk pääiʹǩ leʹbe teʹlfoonin.

Jõs ääʹššlaž ǩiõrggni tobddõõttâd, tâʹl ääʹššlaž õõlǥči vuäʹpsted 
leeʹd õhttvuõđâst jiijjâs baaŋk ääʹššlažkääzzkõʹsse da tuejjeed 
taarbšeʹmmen pååʹlsa reäkkeemiʹlmmtõs. 

OUDDMIÂRK 6: OOCCMÕÕŽŽ TEÂUDDMÕÕŽŽÂST 
VEÄʹǨǨTUMMUŠ

Ääʹššlaž puätt jieʹlled veʹrǧǧneeʹǩǩ aalmlaž ääʹššlažkääz-
zkâʹttempäikka, tõʹnt ǥu son taarbaš vieʹǩǩ veʹrǧǧneeʹǩǩ 
kääzzkõõzz âânnmõõžžâst.

Ääʹššlaž kåitt piâssâd neeʹtt pääiʹǩ kueʹđđed ooccmõõžž, da 
mieʹldd õõlǥči piijjâd juõʹǩǩnallšem meâlddõõzz.

Ääʹššlaž räukk, što ǩii-ne ainsmâtt seämma ääiʹj, liâ-a meâld-
dõõzz vuõiǥâs.

Ääʹššlaž ǩeʹrjjââtt jiõčč jiijjâs ravvâz  tobddõõttâm neävvain 
leša haaʹlad, što ääʹššlažkääzzkâʹsttemooumaž ǩiõččʼči ceâlai 
ääiʹj suu digineävv, što aainâs puk mâʹnne vuõiʹǧǧest. 

 RÄʹTǨǨÕS: Veʹrǧǧneǩ vuäʹppast ääʹššla ooccmõõžž 
kuâđđmõõžžâst da veäʹǩǩat suu ouddm. skannʼjed meâlddõõzzid 
äʹššla neʹttpååšta õhtteem diõtt ooccmõʹšše. Meâlddõõzzi 
ǩiõttʼtõõllmõõžžâst âlgg vuâmmšed ääʹššla teâttsuejj. Veʹrǧǧneǩ 
vuäitt vuäʹppõõzzi vuâđast peäggted, muʹvddem meâlddõõzz 
ooccmõʹšše õõlǥči õhtteed. Ääʹššlaž lij vaʹstteemvuõđâst tõʹst 
što meâlddõõzz liâ vuõiǥâs. Jõs ääʹššlaž älgg jårrâʹstted meâld-
dõõzzin leʹbe ooccmõõžž teâuddmõõžžâst siisklõʹžžen, âlgg suu 
vuäʹpsted tåimmvääldlaž veʹrǧǧnekka. 

Ǥu ääʹššlaž tobddââtt, särnn veʹrǧǧneǩ ǩeʹnnvõssân ääʹššlõʹžže, 
što son ǩeäčč jeeʹresårra, ǥu kõõččmest lij jiõččvuõđ suejj. 
Lââʹssen son särnn, što ij vueiʹt tobddõõttâd ääʹššla õõudâst tän 
kääzzkõʹsse.

Tuʹmmstõõǥǥid ij õõlǥ kommentâʹstted,ǥu pâi särnnad, što tõin 
âʹnne huõl tuʹmmstõõǥǥ raajji Jõs ääʹššlaž taarbaš veiddsab 
staan ooccmõõžž teâuddmõõžžâst, âlgg suu vuäʹpsted tåimm-
vääldlõʹžže veʹrǧǧnekka.

OUDDMIÂRK 7: LÄPPJAM TUʹMMSTÕK

Ääʹššlaž väʹldd õhttvuõđ veʹrǧǧneeʹǩǩ aalmlaž ääʹššlažkääz-
zkõʹsse, tõʹnt ǥu suʹnne ij leäkku puättam tuʹmmstõk leʹbe 
laskk, kååʹtt suʹnne õõlǥči leeʹd juʹn puättam. Ääʹššlaž teâđs-
tââll, koʹst äʹšš jäukk. Ääʹššlaž lij snäätnas, što tuʹmmstõk lij 
juʹn rajjum.

RÄʹTǨǨÕS: Aalmlaž ääʹššlažkääzzkõõzz veʹrǧǧneǩ teâđstââll, 
lij-a ääʹššlaž âânnam veʹrǧǧneeʹǩǩ kääzzkõõzzid digitaalʼlõʹžžen 
leʹbe välddam õnnu Suomi.fi-kääzzkõõzz. Jõs ääʹššlaž vaʹsttad 
miõđlânji, vuäʹpste ääʹššla taʹrǩsted, käunnʼjeʹči-a tuʹmmstõk 
Suomi.fi-kääzzkõõzzâst. Taarbšeʹmmen vuäʹpste ääʹššla kääz-
zkõʹsse tobddõõttmõõžžâst.

Jõs veʹrǧǧneǩ ij vuõlttâd tuʹmmstõõǥǥid Suomi.fi -saaǥǥid leʹbe 
äʹššǩeʹrjj ij kaunnu Suomi.fi-kääzzkõõzzâst, vuäʹpste ääʹššla 

ooudårra jiijjâs organisaatiast nåkam veʹrǧǧnekka koʹst vuäinn 
riâžldõõǥǥin, koʹst tuʹmmstõk lij, mii lij tuʹmmstõõǥǥ siiskâž da 
kuäʹss tõt vueiʹtlvõʹžžen lij vuõlttuum. Ääʹššla vuäitt še raukkâd 
jieʹlled vuõiǥâs veʹrǧǧneeʹǩǩ årnn. 

Jõs ääʹššla ooccâm tuʹmmstõk lij Suomi.fi- kääzzkõõzzâst da 
kääzzkõõzz teeknlast âânnmõõžžâst liâ veiddsab väʹǯǯlõõzz 
leʹbe kääzzkõs haaʹlee väʹldded meädda âʹlnn, vuäʹpste ääʹššlaž 
leeʹd õhttvuõđâst Digi- da narodteâttkonttra.

OUDDMIÂRK 8: MOBIILNEÄVV ÂÂNNMÕŠ

Ääʹššlaž puätt ǩeʹrjjpõʹrtte, ǥu son lij vuäǯǯam õiʹdde ođđ 
tolkkteʹlfoon, koon vuâđđâânnmõõžžâst liâ väʹǯǯlõõzz.

RÄʹTǨǨÕS: Jõs kååččmest lij tolkkteʹlfoon vuâđđâânnmõõžžâst, 
vueiʹtte ääʹššla vuäʹpsted vueʹppes siltteem, mobiilneävv vuäʹp-
põõzzi da âânnmõõžžâst åårrai ääiʹj raaʹjin.

